
138. Frnmvarp

til laga um fiskveiðasjóðsgjald.

Flutningsm.: Ásgeir Ásgeirsson, Sveinn ólafsson.

1. gr.
Af öllum íslenzkum fiskiafurðum, þar á meðal sild og sildarafurðum, 

hverju nafni sem nefnast, sem fluttar eru til útlanda, skal umfram lögmælt 
útflutningsgjald til rikissjóðs greiða i Fiskveiðasjóð íslands */4 */° gjald af 
verði afurðanna.

2. gr.
Gjald það, er ræðir um i 1. gr„ skal miða við söluverð afurðanna 

með umbúðum, fluttra i skip (fob) á þeirri höfn, er þær fyrst fara frá, að 
frádregnu útflutningsgjaldi, eða söluverð erlendis (cif), að frádregnu útflutn- 
ingsgjaldi og flutnings- og ábyrgðargjaldi til útlanda og miðilsgjaldi. Ef fiski- 
afurðir eru sendar óseldar, skal lögreglustjóri eða innheimtumaður rikissjóðs 
ákveða gjaldið eftir því, sem ætla má að verðar séu með umbúðum, fluttar á 
skip. Sendandi eða umboðsmaður hans er skyldur til að gefa lögreglustjóra 
eða innbeimtumanni rikissjóðs vottorð, að viðlögðum drengskap, um hvort 
hið senda er selt eða ekki, og ef selt er, þá söluverð og söluskilmála.

3. gr.
Nú sannar sendandi það, áður en 6 mánuðir eru liðnir frá útgáfudegi 

farmskirteinis, að verð það, sem lögreglustjóri eða innheimtumaður rikissjóðs 
hefir sett á hinar útfluttu óseldu fiskiafurðir, sé bærra en hann hefir selt þær, 
og er fjármálaráðuneytinu þá heimilt að endurgreiða mismuninn.



4. gr.
Til fiskiafurða þeirra, er getur i 1. gr., telst allskonar fiskur, þar á 

meðal sild og hverskonar fiskafurðir eða sildarafurðir, sem verkaðar eru eða 
fluttar milli skipa i landhelgi eða á höfnum inni, þótt veiðin hafi farið fram 
utan landhelgi.

5. gr.
Gjaldið fellur i gjalddaga um leið og skipið er afgreitt úr höfn eða áð- 

ur en lagt er af stað til útlanda, ef engrar afgreióslu er beiðst. Gjaldið greiðist 
lögreglustjóra, þar sem varan er tekin, eða ef hún er eigi flutt úr landi, þá 
þar sem skip leggur frá landi.

6. gr.
Hver, sem sendir vörur þær til útlanda, er ræðir um í lögum þessnm, 

er skyldur að fá hlutaðeigandi lögreglustjóra eða innheimtumanni rfkissjóðs f 
hendur samrit, eða staðfest eftirrit af farmskírteinum eða öðrum hleðslu- 
skirteinum, er út hafa verið gefin um farminn, og skal það gert áður en skip 
er afgreitt eða leggur frá landi. Ef engin hleðsluskjöl hafa verið gefin út, 
kemur i þeirra stað yfirlýsing sendanda um vörumagnið, gefin að viðlögðum 
drengskap.

Ef sendandi er fjarverandi eða gætir eigi skyldu sinnar, taka ákvæði 
þessi einnig til skipstjóra og afgreiðslumanna skipa.

Gjaldið skal talið eftir skilrikjum þeim, er getur i þessari grein.

7. gr.
Skip og farmur er að veði fyrir fiskveiðasjóðsgjaldinu.

• 8. gr.
Lögreglustjórar eða tollstjóri skulu gera reikningsskil fyrir fiskveiða- 

sjóðsgjaldinu, eftir þvi sem fjármálaráðuneytið og reglur um opinber reikn- 
ingsskil mæla fyrir.

9. gr.
Brot gegn lögum þessum varða sektum, frá 50—5000 kr., nema þyngri 

refsing liggi við eftir öðrum lögum. Auk þess skal sendandi, skipstjóri eða 
afgreiðslumaður, sem sannur verður að sök um að hafa skýrt rangt frá farmi, 
greiða þrefalt það fiskveiðasjóðsgjald, sem reynt var að draga undan.

' Sektir allar renna i ríkissjóð.
Ef lögreglustjóri eða innheimtumaður rikissjóðs hefir grun um, að 

skilriki þau, er i 6. gr. getur, séu röng, skal hann rannsaka farm skipsins 
áður en það er afgreitt eða lætur frá landi, eða á annan veg útvega þær 
skýrslur, sem með þarf i þessu efni.

Kostnað, er af þessu leiðir, skal skipstjóri greiða, ef skilrikin reynast 
röng, en ella rikissjóður.



10. gr.
Með mál út af brotum gegn lðgum þessum skal farið sem almenn 

lögreglumál.
11. gr.

Lög þessi öðlast gildi 1. janúar 1931 og gilda þar til er böfuðstóll 
Fiskveiðasjóðs íslands nem ur 8 milljónum króna.

G r e i n a r g e r ð .

Frumvarpið er flutt eftir ósk rikisstjórnarinnar og fylgdu þvi þessar 
atbogasemdir:

Ástæður fyrir frv. þessu eru teknar fram í almennri greinargerð fyrirfrv. 
um Fiskveiðasjóð, og þykir nægja að visa til bennar.

það er aðallega formsatriði, hvort gjald þetta er lagt á með sérstökum 
lögum um flskveiðasjóðsgjald eða með nýrri breytingu á lögum nr. 70, 27. júni 
1921, í samræmi við þá breytingu, sem gerð var á þeim lögum með lögum nr. 
11, 29. mai 1925.

En þar sem eigi þykir ástæða til þess að sild, fóðurmjöl, fóðurkökur né 
áburðarefni, unnin úr sjávarafurðum, séu undanþegin gjaldi þessu, heflr verið 
hallazt að þvi að flytja nm þetta sérstakt frumvarp.

Par sem frv. þetta er að öðru leyti að mestu samhljóða lögnnum um 
útflutningsgjald, þykir ekki ástæða til að gera athugasemdir um einstakar grein- 
ar þess.


